
(Službeni glasnik Bosne i Hercegovine br. 84/07) 
 
 
Na osnovu člana IV. 4.a) Ustava Bosne i Hercegovine, Parlamentarna skupština Bosne i Hercegovine, na 13. 
sjednici Predstavničkog doma, održanoj 31. jula, 1. augusta i 5. septembra 2007. godine, i na 8. sjednici 
Doma naroda, održanoj 24. septembra 2007. godine, donijela je   
 
 

ZAKON O IZMJENAMA I DOPUNAMA ZAKONA O PARNIČNOM POSTUPKU PRED 
SUDOM BOSNE I HERCEGOVINE   

Član 1.   

U Zakonu o parničnom postupku pred Sudom Bosne i Hercegovine ("Službeni glasnik BiH", br. 36/04) u 
članu 18. stav (1) mijenja se i glasi:   

"(1) U prvostepenom postupku sudi sudija pojedinac iz Upravnog odjeljenja Suda BiH."   

Stav (5) briše se.   

Član 2.   

U Dijelu drugom pod nazivom Tok postupka, naziv Poglavlja A. mijenja se i glasi:   

"A. PRVOSTEPENI POSTUPAK".   

Član 3.   

U članu 64. stav (1) mijenja se i glasi:   

"(1) Sudija u prvostepenom postupku otvara glavnu raspravu i objavljuje predmet raspravljanja."   

Član 4.   

Član 73. mijenja se i glasi:   

"Sudija u prvostepenom postupku, predsjednik drugostepenog vijeća, a po njegovom odobrenju i članovi 
vijeća, mogu postavljati pitanja strankama, svjedocima ili vještacima u svakoj fazi saslušanja."   

Član 5.   

U članu 158. stav (2) iza riječi: "naziv suda" dodaju se riječi: "ime i prezime sudije u prvostepenom 
postupku", a iza riječi "predsjednik" dodaje se riječ "drugostepenog".   

Član 6.   

U članu 194. stav (1) tačka 4) riječi: "u radu vijeća učestvovao" zamjenjuju se riječima: "presudu donio".   

Član 7.   

U članu 231. stav (1) mijenja se i glasi:   

"(1) U ponovnom postupku pred prvostepenim sudom ne može postupati sudija koji je odlučivao u ranijem 
postupku."   

Član 8.   

U članu 294. stav (3) iza riječi: "prepisivanje spisa daje" dodaju se riječi: "sudija u prvostepenom postupku", 
a iza riječi "predsjednik" dodaje se riječ "drugostepenog".   

Član 9.   

U članu 299. stav (2) iza riječi "odlučuje" dodaju se riječi: "sudija u prvostepenom postupku", a iza riječi 
"predsjednik" dodaje se riječ "drugostepenog".   

Član 10.   

U članu 312. stav (1) iza riječi: "tako da" dodaju se riječi: "sudija u prvostepenom postupku", a iza riječi 
"predsjednik" dodaje se riječ "drugostepenog" i iza riječi  "ovlaštenju" dodaju se riječi: "sudija u 
prvostepenom postupku", a iza riječi "predsjednik" dodaje se riječ "drugostepenog".   

Član 11.   

U članu 313. stav (1) iza riječi "potpisuju" dodaju se riječi: "sudija u prvostepenom postupku", a iza riječi 
"članovi" dodaje se riječ "drugostepenog".   

Član 12.   

U članu 314. stav (1) riječi: "prvostepenog i" brišu se.   

Član 13.   

U članu 64. stav (2), članu 67. stav (2), članu 72., članu 81., članu 82. stav (3), članu 95. stav (5), članu 151. 
stav (3), članu 157., članu 158. stav (2), članu 161. stav (1) i (3), članu 165. stav (1), članu 173. stav (1), 
članu 174. stav (3), članu 179., članu 180. stav (1), članu 181. stav (1) i (2), članu 182. stav (1) i (2), članu 
183. stav (2), članu 184. stav (3), članu 186. stav (2), članu 187., članu 191. tačka 3), članu 192., članu 194. 
stav (1), (2), (3) i (4), članu 195., članu 196. tačke 2) i 4), članu 199., članu 200. stav (1) i (2), članu 202., 
članu 210., članu 211., članu 212. stav (1) i (3), članu 214. stav (1), članu 216. stav (2) i (3)., članu 219., 
članu 221. stav (3), članu 226. stav (1), članu 227. stav (1) i (2), članu 228., članu 230. stav (1), članu 231. 
stav (2), članu 234 stav (1) i (2), članu 339. stav (1), članu 341. stav (1), riječi: "prvostepeno vijeće", 
"vijeće", "predsjednik prvostepenog vijeća" i "predsjednik vijeća" u različitim padežima i brojevima 
zamjenjuju se riječima: "sudija u prvostepenom postupku" u odgovarajućim padežima i brojevima.   

Član 14.   

Ovaj Zakon stupa na snagu osmog dana od dana objavljivanja u "Službenom glasniku BiH".   

